
சர : துஷ்டா. நீ விகடகவியாகக் கடவது

(திரை விழுகிறது)

கதை தொடர்கிறது. ஆனால் கலையில் மண்டிய நச்சுக் களைகள் இன்னும் களையப் படவில்லை. எங்கெங்கோ எப்படி எப்படியோ களங்கம் விளைவிக்கும் களைகள் பரவிக் கொண்டேதான் இருக்கிறது.

(சி. கன்னையா அவர்கள் இந்தக் குழுவிலிருந்து

தயாரானவர்தான்)

கூத்து மேடைகளில் கட்டியக்காரன்

நாடகக் கதையின் கட்டுக்கோப்புக்குள் சம்பந்தப் படாத-ஒரு தனிப் பாத்திரமாக முதலில் தோன்றி, நாடகச் சிறப்பு பற்றியும், நடிகர்களின் திறம் பற்றியும் விளக்கம் கூறுபவராக வரும் ஒருவரைத்தான், நான் முன்னே குஸ்த்ரதாரர் என்று கூறினேன்.

இதைப் போலவே பண்டைய தெருக் கூத்து மேடை களிலும் நாடகமேடைகளிலும் கட்டியக்காரன் என்று நாட கத்திற்கு அப்பாற்பட்ட ஒரு பாத்திரம் வருவதுண்டு.

பண்டைய இலக்கியங்களில், இடை இடையே கவிக் கூற்று என்று ஒன்றிரண்டு செய்யுட்கள் வருவதைப்போல், இந்தக் கட்டியக்காரன், நாடகத் தொடக்கத்திலும் ஒவ்வொரு காட்சியின் முடிவிலும் மேடையில் தோன்றி, நாடகத்தின் சிறப்பையும், முந்திய காட்சிக்கும் பின்வரும் காட்சிக்கும் உள்ள தொடர்புகளையும் விளக்கிக் கூறி நாடகத்தை நடத்திச் செல்வது இவனது பணியாகும்.

மோகினி ராஜா-மோகினிப் பெண்

இது தவிர, நாடகத்தின் மூலக்கதை தொடங்குவதற்கு முன்பே மோகினி ராஜா-மோகினிப் பெண் என்று இரண்டு

